
Коми Республикаса Веськӧдлан котыр да Россельхозбанк отсаласны сьӧмӧн оз сӧмын видз-му овмӧсын уджалысьяслы
Йирым тӧлысь 13 лунӧ Коми Республикаса Юралысь Владимир Уйба удж серти аддзысьліс Россельхозбанкса Правлениеӧн Веськӧдлысь Денис Константиновкӧд. Аддзысьлӧмӧ пырӧдчисны и Россельхозбанклӧн Комиын филиалса директор Антон Фридман да Коми Республикаса Веськӧдлан котырӧн Юрнуӧдысьӧс вежысь – экономика сӧвмӧдан да промышленносьт министр Эльмира Ахмеева.
Аддзысьлӧм вылын сёрнитісны финансово-кредитнӧй организациялӧн удж да регион сӧвмӧдӧмын сылӧн пай йылысь. 
«Россельхозбанк – Коми Республикалӧн надёжнӧй уджъёрт, - пасйис Владимир Уйба. - Банк отсӧгӧн федеральнӧй уджтасъяс серти кокньӧда кредитъяс босьтӧны миян видз-му продукция вӧчысьяс да граждана, кодъяс кӧсйӧны ньӧбны либӧ стрӧитны керка сиктын. 2016 воын кырымалӧма артмӧдчӧм Коми Республикаса Веськӧдлан котыр да Россельхозбанк костын. Вӧзъя содтыны сэтчӧ ӧтув уджалан выль нырвизьяс».
«Медводз кӧсъя чолӧмавны Коми Республикаса олысьясӧс сё во тырӧмӧн. Россельхозбанк кутӧ нырвизь регионкӧд ӧтувъя дыр удж вылӧ да дась отсавны сӧвмӧдны сійӧс, - шуис Денис Константинов. - Тырвыйӧ сӧглас Тіян вӧзйӧмкӧд, Владимир Викторович, артмӧдчӧмсӧ колӧ бурмӧдны. Збыльвылас миян артмисны выль нырвизьяс, кутшӧмъяс серти ми кӧсъям уджавны. Тайӧ органическӧй видз-му овмӧс сӧвмӧдӧм, сиктса агротуризм сӧвмӧдӧм да ESG-повестка [прим.: Envіronmental, Socіal and Corporate Governance — гӧгӧртас, социальнӧй кывкутӧм да корпоративнӧй веськӧдлӧм]. А медым артмӧдчӧмыс эз вӧв рамочнӧйӧн, вӧзъям сӧгласуйтны да сылӧн подув вылын примитны 2022 во вылӧ ӧтувъя мероприятиеяслысь план».
Ӧтувъя уджын верктуя нырвизьяс лыдын тшӧтш: сиктса ипотека уджтас сӧвмӧдӧм, АПК сфераын инвестиция проектъяс збыльмӧдӧм, агропаркъяс лӧсьӧдӧм, Коми Республикаса ылі мутасъясын финансӧвӧй услугаяслысь судзсянлунсӧ содтӧм, та лыдын и безналичнӧй операцияяслысь.
2022 воын Россельхозбанк кӧсйӧ паськӧдны вузасян офисъяслысь вез,  медым республикаса быд муниципалитетын вӧліны банкӧс петкӧдлысьяс. Шуам, тайӧ во помӧдзыс Сыктывдін районса Выльгорт сиктын кӧсйӧны восьтыны специалистлысь ылыс уджалан места. Специалистыс кутас могмӧдны да консультируйтны торъя йӧзӧс. 
*** «Россельхозбанк» акционер котыр – Россияса агропромышленнӧй комплекс могмӧдан национальнӧй кредитно-финансӧвӧй системалӧн подув. Банксӧ лӧсьӧдӧма 2000 воын да талун сійӧ лоӧ странаса АПК-лӧн шӧр кредиторӧн, пырӧ медся гырысь да бур вермӧмъяса банкъяс лыдӧ активъяслӧн да капиталъяслӧн ыджда серти, а сідзжӧ россияса гырысь банкъяс пиын медся надёжнӧй банкъяс лыдӧ.

Коми и Россельхозбанк поддержат рублём не только аграриев
13 октября состоялась рабочая встреча Главы Республики Коми Владимира Уйба с заместителем Председателя Правления Россельхозбанка Денисом Константиновым с участием директора Коми филиала Россельхозбанк Антона Фридмана и заместителя Председателя Правительства – министра экономического развития и промышленности Республики Коми Эльмиры Ахмеевой.
В ходе встречи стороны обсудили вопросы текущей деятельности финансово-кредитной организации и её участия в развитии региона.
«Россельхозбанк – надёжный партнёр Республики Коми, - отметил Владимир Уйба. - Благодаря банку льготные кредиты в рамках федеральных программ получают наши сельхозпроизводители и граждане, готовые покупать или возводить жильё в селе. В 2016 году подписано соглашение о сотрудничестве между Правительством Республики Коми и Россельхозбанком. Предлагаю его дополнить новыми направлениями взаимодействия».
«Прежде всего позвольте поздравить жителей Республики Коми со столетием. Россельхозбанк ориентирован на долгосрочное сотрудничество с регионом и готов активно участвовать в его развитии, - сказал Денис Константинов. - Полностью поддерживаю, Владимир Викторович, Ваше предложение об актуализации действующего соглашения. Тем более, что у нас действительно появился целый набор новых направлений, по которым мы настроены плодотворно сотрудничать. Это развитие органического сельского хозяйства, развитие сельского агротуризма и ESG-повестка [прим.: Envіronmental, Socіal and Corporate Governance — окружающая среда, социальная ответственность и корпоративное управление]. А чтобы соглашение не было рамочным, предлагаем согласовать и принять на его основе план совместных мероприятий на 2022 год».
В числе приоритетных направлений взаимодействия обозначены также: развитие программы сельской ипотеки, реализация инвестиционных проектов в сфере АПК, создание агропарков, повышение доступности финансовых услуг, в том числе безналичных операций, в отдалённых территориях Коми.
В 2022 году Россельхозбанк планирует расширить сеть офисов продаж, чтобы обеспечить своё присутствие в каждом муниципалитете республики. В частности, уже до конца этого года в селе Выльгорт Сыктывдинского района планируется открыть удалённое рабочее место специалиста, ориентированное на обслуживание и консультирование физических лиц.
***АО «Россельхозбанк» - основа национальной кредитно-финансовой системы обслуживания агропромышленного комплекса России. Банк создан в 2000 году и сегодня является ключевым кредитором АПК страны, входит в число самых крупных и устойчивых банков страны по размеру активов и капитала, а также в число лидеров рейтинга надежности крупнейших российских банков.
